
Мақола ба баррасии масъалаи кор бо ташкили шароити педагогї дар ташаккули бошууронаи  

шавќу раѓбати босубот нисбат ба ҳунарҳои халќї ва  тарбияи   завќ ва њисси зебоипарастї 
бахшида  шудааст. Қайд карда мешавад, ҳунарҳои халќї дар раванди омўзиши маќсаднок, фањмиш, 
машѓулиятњо дар доираи курсњои махсус як ќатор вазифаи тарбияи зебоипарастиро ба иљро 
мерасонад, бо санаду далелҳои ҷиддӣ тасдиқ шудааст. Масъалаи ташаккули сифатҳои ахлоқию 
зебоипарастии донишҷӯён тавассути хунарҳои халқӣ яке аз самтҳои муҳимтарини ислоҳоти 

муассисаҳои таҳсилоти олӣ маҳсуб меёбад, ки ин нукта дар мақола  бо далелҳо нишон дода 
шудааст.Тазаккур меравад, ки рушди нерўи эљодии донишљўён тавассути ҳунарҳои халќї раванди 
маќсадноки ташаккули завќу ќобилияти шахсият ва фањмиши зебої, коркарди низоми 
тасаввурот, ташаккули эњтиёљоти зуњури худ дар санъати амалї, ворид намудани унсурњои 
зебої дар њаёти мактабї мебошад. Чун дар ҳама фанҳои  таълимӣ, дар ҷараёни омӯзиши ҳунарҳои 

халқӣ низ дар якҷоягӣ бо ташаккули мафҳумҳо оид ба  ҳунарҳои халқӣ додани донишҳои назарӣ ба 
донишҷӯён, пайдо намудани маҳорат ва малакаҳои амалии онҳо дар назар дошта шудааст. Хулоса 
мешавад, ки машѓулияти ҳунармандӣ  дараљаи маълумотнокии донишҷӯёнро баланд бардошта, 
онњоро ба зебоипарастӣ, ватандӯстӣ, эҳтиром ба мероси ѓании бадеии гузаштагонамон тайёр 
менамояд. 

 

Ключевые слова: ремесло, чувства, нравственность, педагог, оценка, эстетика, творчество, 
воспитание, творческое воображение, культура, педагогика, красота,  музей,  экскурсия 

Статья посвящена рассмотрению вопроса организации педагогических условий формирования 
сознательного отношения и интереса студентов к народным ремеслам, воспитанию 
эстетического вкуса и нравственных качеств. На основе фактов и достигнутых результатов 
подтверждается роль народных ремесел в воспитании эстетических чувств в процессе 
целенаправленного изучения и занятий в рамках специальных курсов. Доказывается, что вопрос о 
формировании нравственно-эстетических качеств студентов посредством народных ремесел 
является одним из важнейших направлений в реформе высших учебных заведений. Анализ данного 

вопроса показывает, что развитие творческого потенциала студентов посредством народных 
ремесел достигается за счет целенаправленного процесса формирования эстетического вкуса и 
способностей личности, выработки системы представлений, возникновения потребности 
проявления себя в прикладном искусстве, введении эстетических элементов в жизнедеятельность 
учебного заведения. Подчеркивается, что, как и во всех учебных дисциплинах, в процессе изучения 
народных ремесел наряду с формированием понятия о народных ремеслах уделяется внимание 
теоретическим знаниям студентов, становлению их практических умений и навыков.  Авторы 
приходят к выводу, что занятия по освоению ремесел повышают уровень информированности 
студентов, способствуют развитию их эстетических качеств, воспитанию патриотических 
чувств и уважения к богатому наследию предков.  

    

Key words: craft, feelings, morality, teacher, assessment, aesthetics, creativity, education, creative 
imagination, culture, pedagogy, beauty, development, consciousness, museum, excursion 

 

The article is devoted to the consideration of the issue of organizing the pedagogical conditions for the 
formation of a conscious attitude and interest of students in folk crafts, the upbringing of aesthetic taste 
and moral qualities. Based on the facts and the results achieved, it is confirmed that folk crafts perform a 
number of functions of fostering aesthetic feelings in the process of purposeful study and classes within the 
framework of special courses.It is proved that the question of the formation of moral and aesthetic 
qualities of students through folk crafts is one of the most important directions in the reform of higher 
educational institutions. The analysis of this issue shows that the development of students' creative 
potential through folk crafts is achieved through a purposeful process of forming aesthetic taste and 
personality abilities, developing a system of ideas, the emergence of the need to manifest oneself in applied 
art, the introduction of aesthetic elements into the life of an educational institution. It is emphasized that, 
as in all academic disciplines, in the process of studying folk crafts, along with the formation of the 
concept of folk crafts, attention is paid to the theoretical knowledge of students, the formation of their 
practical skills and abilities. The authors come to the conclusion that crafts lessons increase the awareness 
of students, contribute to the development of their aesthetic qualities, patriotic feelings and respect for the 
rich heritage of their ancestors. 

 

Халќи тољик дар њама давру замон ба рушду такомули фарњанги миллї ва њунарњои мардумї 
ањамияти махсус зоњир намуда, ба ин васила дар ташаккули сифатњои ахлоќї, тарбияи 
зебоипарастии љавонон, њамчунин дар баландбардории иќтидори иќтисодии кишвар 
сањмгузорї менамояд.  

Агар ба сарчашмањои мўътамади таърихиву фарњании халќи тољику форс назар афканем, 
мушоњида  мешавад, ки њидоят намудан ба  роњи нек, илму њунаромўзї, соњибкасбї дар мењвари 
асосии нигоштањои бузургон ќарор дода шудааст.   

Илми педагогикаи муосир тарбияи зебоишиносиро ҳамчун низоми мураккаби фалсафӣ ва 
педагогӣ шинохтааст, ки он ҷузъи таркибии фарҳанги маънавии инсон мебошад. Мусаллам аст, 
ки муносибати зебоишиносии инсоният нисбат ба воқеият, бо назардошти муҳити табиӣ, санъат 
ва адабиёт қонунҳои объективии худро дорад, ки бояд мавриди омӯзиш, баррасӣ гашта, дар 
тарбияи зебоишиносӣ, ахлоқӣ ва маънавии шахсият корбаст шавад. Қонуниятҳои зебоишиносӣ 
дар ҳаёти табиат ва ҷомеа дар фаъолият ва шуури зебоипарастӣ зоҳир мегардад. 

Қоидаи дигари муҳим – тарбияи зебоипарастиро чун категорияи дорои имконот  фалсафиву 
педагогӣ, ки мақсаднок, муташаккилона ва назораткунандаи раванди ташаккули шахсияти ба 
воқеият ва фаъолияти зебоипарастӣ муносибати зебоипарастона дошта баҳо додан мумкин аст. 

Аҳамияти тарбияи зебоипарастӣ, мавқеи рушди нерӯи эҷодии омӯзгор, роҳнамоӣ  ба воситаи 
санъат ва адабиёт мукарраран аз ҷониби донишмандони садаи гузаштаи Форобӣ, 
Абдурраҳмони Ҷомӣ, Абўрайњони Берунї, ал-Ҳиндї,  ва дигарон  равшанфикрони бузург чун 
Н.Чернишевский, Л.Толстой, В.Белинский ва ғайра қайд гаштааст. Ба масъалаи мазкур корҳои 
илмии олимон – педагогҳои шинохтаи қарни гузашта А.С.Макаренко, А.Бакушинский, 
Л.Виготский Ю.Бабанский,  В.Сухомлинский, И.Ростовсев, В.С.Кузина, Т.Комарова, Ю.Юсов, 
А. Хворостов, Т.Шпикалова, Е.Шорохов, Ю.К.Бабанова, Н.К. Крупской, С. Аннамуратовой, 
А.Г. Агаева, Н.Л.Ветлугиной, Э.И.Моносзона, А.С.Макаренко, К.Д.Ушинский, Б.М.Теплова, 
Н.Н.Волкова, Б.Ф.Ломова,  М.Н. Скаткина, В.В.Вейарн, С.И. Тюляев, Г.И. Костигова, 
А.А.Иванова дигарон бахшида шудааст. 

Дар урфият мегӯянд, ки зебоӣ наҷотдиҳандаи олам аст. Офаридани зебогї  яке аз фазилатњои 
неки инсонї ба шумор меравад. Он аз завќи баланд,  дониши мукаммал  ва аз таљрибањои 
пурбањо сарчашма мегирад. Аз ҷониби  Президенти Љумњурии Тољикистон Эмомалї Рањмон 

чун  эълон гардидани солҳои 2019-2021 “Соли рушди деҳот, сайёњї ва њунарњои мардумї” 
марњилаи нави рушди санъати мусаввирї ва њунарњои мардумї гардид. Ҳунарҳои халқӣ, ки бар 
нерӯи зиёди зебоипарастӣ ва имконот асос гузоштааст, чун шакли нисбатан “мутамарказ ва 
рушдёфта”-и шуури зебоипарастї њам дар масоили умумии зебоипарастї чун илм ва њамчунин 
дар “ҳунаромўзї, ки илми педагогика тањќиќ кардааст, мавќеи муњим дорад. Фароњам овардани 
шароити педагогии инкишофи нерўи эљодии донишљўён – омўзгорони ояндаи фанни 
зебоипарастї дар мактаб, аз љумла муаллимони санъати тасвирї арзиши зиёдро соњиб 
мебошад. Дар асоси баррасии вазифањои тарбияи зебоипарастї, ки олимони барљастаи соњаи 
назария ва рушди нерўи эљодии хонандагон љавонон тавассути санъати ороиши амалӣ 
Р.Сангинов, И.Ҳайдаров, И.Ахмедов, С.Сангинов, М.Эргашов, С.Саиднеъмат, У.Раҳимов, 
М.Муллоҷонов, Н.Эшонова,   К.Ќосимова ва дигарон, инчунин пажўњишоти чанд соли охир 
баанљомрасида доир ба зебоипарастї, санъатшиносї, равоншиносї ва педагогика метавон ба 
хулосае расид, ки сатњи тарбияи зебоипарастї бевосита ба сатњи маърифати зебоипарастии 
омўзгорони оянда вобаста мебошад.  

Таркиби зарурии шароити педагогии инкишофи нерўи эљодии донишљўён тавассути санъати 
халќї шароити маќсаднок ва босабаб ба њисоб меравад. Шароити маќсаднок ва босабаб бояд 
ба маќсадњои таълимї, тарбиявї ва эљодї нигаронида шавад. Маќсадњои таълимї, дар навбати 
худ бояд ба омўзиши маљмўи донишњо, малакаву мањорат дар соњаи санъати бадеии анъанавии 
халќї, махсусан, намудњои ќадимї аз љониби муњассилин – омўзгорони оянда равона гардад. 
Дар раванди омўзиш доишљўён техника ва усулњои кор, композитсия ва дигар мањсулот, 
таркиби сохтории нусхањо ва ороишот, обуранг ва зебоиву назокати онњоро аз худ мекунанд. 

Муваффаќияти маќсадњои таълимї, њамин тариќ, ба ташаккули маърифати зебоипарастии 
муњассилин нигаронида шудааст, ки дар оянда тарбияи зебоипарастии мактаббачагон, 
донишљўёни коллељу литсейњоро таъмин менамояд. Муњимтар аз њама, чунин маќсадњои эљодї: 
инкишофи ќобилиятњои шогирдон ба дарки санъат, ташаккули тафаккури эљодї, дарки арзиши 
тарбияи зебоипарастї ба воситаи санъати халќиро татбиќ менамояд. 

Зимни ташкили шароити маќсаднок ва босабаб аз худ кардани мероси ѓании бадеии 
гузаштагонамон, таъмини шароитњо – коркарди мазмуну мундариља барномањо, факултативњо, 
курсњои махсус, таљрибањои махсус мувофиќи бахши “Интихоби фан”-и наќшаи таълимї хеле 
муњим мебошад. Дар ин љо вазифа – такмили муттасили мазмуни таълим бо истифода аз 
технологияњои муосири педагогї ва иттилоотї мебошад. 

Ѓайр аз шаклњои анъанавї ва методњои таълими донишљўён бо намудњои ќадимаи њунарњои 
халқӣ – лексия, сўњбат, корњои амалї дар коргоњњои таълимї, дар барномаи таљрибаи махсус 
ташкили экскурсияњо ба осорхонањои вилоятӣ, ташриф ба устохонањои эљодии њунармандони 
машњур, таклифи онњо барои вохўрї ва намоиши корњои эљодї ба манфиати кор аст.  

А.Бакушинский чунин мешуморад, ки “Идроки зебоипарастонаи табиат, махсусан дар 
шакли экскурсияњои бадеї дорои ањамияти тарбиявї мебошад. Ин дарккунї бояд шакли хоси 
эљодиёти бадеиро соњиб бошад” [1,с.126]. 

Яке аз донишмандони тољик А.Р.Саидов дар китоби хеш бо номи «Асосњои ташаккули 
маданияти эстетикии омўзгорони оянда» оид ба тарбияи зебоипарасти омўзгорони оянда чунин 
ќайд менамояд, ки «тарбияи зебоипарастии омўзгорони оянда фарогири инкишофи 
зебоипарастӣ, яъне раванди муташаккили ќуввањои табиатан хоси омўзгорони оянда мебошад, 
ки барои дарки зебоипарастї, њисси зебоишиносї, тахайюлоти эљодї, таассуроти эмотсионалї, 
тафаккури мантиќї ва талаботњои рўњонии омўзгорони оянда равона гардидаанд»[7,с.3]. 

Маќсади охирин ташкили шароити педагогї бояд ташаккули бошуурона, шавќу раѓбати 
босубот нисбат ба ҳунарҳои халќї, тарбия дар асоси завќ ва њисси зебоипарастї бошад. 

Њамин тариќ, самаранокии рушди нерўи эљодии донишљўён тавассути ҳунарҳои халќї 
бевосита ба ташкили шароити хуби педагогї вобаста мебошад, ки дар навбати худ ба сатњи 
тайёрї ва маърифати зебоипарастии мутахассисони оянда таъсир мерасонад.  

Б.Неменский ќайд мекунад, ки: “Санъат њамчун фарњанг муносибат ба тамоми зуњуроти њаёт 
– ин гурўњи вазифањо мазмуни санъатро дар худ фаро мегирад, ки ба воситаи он мањаки ахлоќї-
зебоипарастї, њиссї-арзишии љомеа зуњур менамояд” [4,с.82].  

“Сарчашмаи доимии корњои тарбиявї – дунёи санъат мебошад” - таъкид мекунад муњаќќиќ 
И.П.Подласий [6,с.170]. 

Рушди нерўи эљодии донишљўён тавассути ҳунарҳои халќї – ин раванди маќсадноки 
ташаккули завќу ќобилияти шахсият ба шинохт ва фањмиши зебої, коркарди низоми 

тасаввурот доир ба таърихи санъати бадеии халќӣ, ташаккули эњтиёљоти зуњури худ дар санъати 
амалї, ворид намудани унсурњои зебої дар њаёти мактабї мебошад. 

Аксари педагогњо чунин мешуморанд, ки тарбияи зебоипарастӣ як љузъи раванди 
љамъбастњои педагогї ба шумор рафта, имкони ба мактаббачањо кўшиш ва тавоноии бунёди 
њаёти худро бо зебої фароњам меоранд. Дар ин асно тарбияи омўзгорони оянда дар рўњияи 
зебоипарастї ва ташаккули фарњанги зебоипарастӣ хеле назаррас ба њисоб рафта, зарур аст, ки 
ба ин омил њамчун яке аз самтњои муњим ва афзалиятнок, воситаи таъсиррасонї ба сифатњои 
ахлоќии донишомўзон новобаста аз равияи интихобкардаашон дар муассисањои тањсилоти 
миёнаи умумӣ таваљљўњи махсус зоњир карда шавад.  

Њамин тариќ, ҳунарҳои халќї дар раванди омўзиши маќсаднок, фањмиш, машѓулиятњо дар 
доираи курсњои махсус як ќатор вазифањои тарбияи зебоипарастиро ба иљро мерасонад. Наќши 
ҳунарҳои халқӣ чун воќеияти тарбияи зебоипарстї ва маърифати зебоипарасии омўзгорони 
оянда, роњнамоӣ дар шароити замони муосир ањамияти зиёд дорад ва барои ташаккули 
сифатњои ахлоќии шахсият мусоидат менамояд.  

